
KOMUNIKAZZJONI MILL-KUMMISSJONI LILL-KUNSILL, LILL-PARLAMENT
EWROPEW, LILL-KUMITAT EKONOMIKU U SOCJALI EWROPEW U LILL-
KUMITAT TAR-REGJUNI

PJAN STRATEGIKU EWROPEW GHAT-TEKNOLOGIJA TA' L-ENERGIJA
(SET-PLAN)

(Test b’rilevanza ghaz-ZEE)

""Qed niffacaw sfidi kbar li ma jirrispettawx il-fruntieri nazzjonali. L-Unjoni Ewropea hija r-
risposta taghna ghal dawn l-isfidi.”

- ld-dikjarazzjoni fl-okkazZjoni tal-50 anniversarju mill-iffirmar tat-Trattati ta’ Ruma,
Berlin 2007

1. IL-BZONN TA’ PJAN STRATEGIKU EWROPEW GHAT-TEKNOLOGIJA TA' L-ENERGIJA
(SET-PLAN)

It-teknologija hija parti essenzjali mill-muzajk tal-Politika ta' I-Energija

Jehtieg li 1-Ewropa tagixxi issa, flimkien, sabiex twassal energija sostenibbli, sikura u
kompetittiva. L-isfidi interrelatati tat-tibdil fil-klima, is-sikurezza tal-provvista ta' I-energija u
l-kompetittivita ghandhom bosta aspetti, u jirrikjedu risposta koordinata. Qeghdin noholqu
stampa unita u wiesgha hafna ta' politiki u mizuri: miri vinkolanti ghall-2020 biex innaqqsu I-
emissjonijiet tal-gassijiet serra b'20% u nizguraw 20% ta' sorsi ta' l-energija rinnovabbli fit-
tahlita ta' I-energija ta' I-UE; pjan biex innaqqsu l-uzu komprensiv ta' I-UE ta' l-energija
primarja b'20% sa 1-2020; prezzar tal-karbonju permezz ta' I-Iskema ghall-Iskambju ta' Kwoti
ta' Emissjonijiet; Suq Intern kompetittiv ta' I-Energija; politika internazzjonali ta' I-energija. U
issa jehtigilna politika dedikata biex naccelleraw l-izvilupp u Il-implimentazzjoni ta'
teknologiji b'emissjonijiet baxxi tal-karbonju bi nfiq effikaci.

L-utilizzazzjoni tat-teknologija hija essenzjali biex nilhqu l-miri tal-Politika Ewropea ta' 1-
Energija adottata mill-Kunsill Ewropew tad-9 ta' Marzu 2007'. Biex nilhqu l-miri, jehtigilna
nbaxxu l-ispiza ta' 1-energija nadifa u li npoggu l-industrija ta' 1-UE fuq quddiem fis-settur, li
ged jikber bil-heffa, tat-teknologija b'emissjonijiet baxxi tal-karbonju. Fil-medda aktar fit-tul,
jehtieg li jigu zviluppati generazzjonijiet ta' teknologiji godda permezz ta' kisbiet sinifikanti
fir-ricerka, jekk irridu nilhqu l-ambizzjoni akbar li sa 1-2050 nnaqqgsu l-emissjonijiet ta'
gassijiet serra b'60-80%.

1llum ghadna 'l boghod mill-mira

Konkluzjonijiet tal-Kunsill Ewropew adottati abbazi tal-Pakket dwar I-energija tal-Kummissjoni, ez. il-
Komunikazzjonijiet: 'Politika dwar l-energija ghall-Ewropa' COM(2007)1, Il-limitazzjoni tat-tibdil fil-
klima globali ghal 2 gradi Celsius' [titlu mhux uffi¢jali] COM(2007)2 u 'Lejn Pjan Strtaegiku Ewropew
ghat-Teknologija ta' I-Energija' [titlu mhux uffi¢jali] COM (2006)847.

Ix-xejriet attwali u l-progezzjonijiet taghhom fil-gejjieni juru li ma ahniex fit-triq lejn il-ilhiq
tal-miri taghna tal-politika ta' I-energija. Mindu l-iskossi tal-prezzijiet taz-zejt fis-Sebghinijiet
u t-Tmeninijiet, I-Ewropa gawdiet minn provvisti rhas u kbar ta' l-energija. Id-disponibbilta
facli tar-rizorsi, l-ebda restrizzjonijiet tal-karbonju u I-imperattivi kummerc¢jali tal-forzi tas-
suq mhux biss hallewna dipendenti fuq il-karburanti fossili, imma dghajfu wkoll l-interess fl-
innovazzjoni u l-investiment fit-teknologiji godda ta' l-energija. Dan kien hemm min
iddeskrivih bhal l-akbar u l-usa' falliment tas-swieq li qatt sehh.

I1-bagits pubbli¢i u privati tar-ricerka fl-energija fl-UE naqsu sostanzjalment mindu lahqu 1-
oghla livelli taghhom fit-Tmeninijiet, b'risposta ghall-iskossi tal-prezzijiet ta' l-energija. Dan
wassal ghal kumulazzjoni ta' investiment nieqes fil-kapacitajiet tar-ricerka fl-energija u fl-
infrastrutturi ta' I-energija. Li kieku l-gvernijiet ta' I-UE llum kienu ged jinvestu bl-istess rata
bhal fit-Tmeninijiet, 1-infiq pubbliku totali ta' I-UE fuq l-izvilupp ta' teknologiji godda ta' I-
energija kien ikun erba' darbiet il-livell attwali ta' I-investiment ta' madwar EUR 2.5 biljun fis-
sena.

Dghjufijiet intrinsici ta' l-innovazzjoni fl-energija

I1-process ta' I-innovazzjoni fl-energija, mill-kuncett inizjali ghall-penetrazzjoni tas-suq, ukoll
ibati minn dghjufijiet strutturali uni¢i. Huwa kkaratterizzat minn zmien twil, bosta drabi
ghexieren ta' snin, tat-twassil ghas-suq tal-massa, minhabba d-dags ta' investimenti mehtiega
u l-inerzja teknologika u regolatorja inerenti fis-sistemi ezistenti ta' I-energija. L-innovazzjoni
tiffacta investimenti infrastrutturali ankrati u 'msakkra’ bbazati fuq il-karbonju, atturi
dominatni, l-impozizzjoni ta' prezzijiet massimi, oqfsa regolatorji li jitbiddlu u sfidi ta'
konnettivita tan-netwerks.

L-adozzjoni mis-suq ta' teknologiji godda ta' l-energija ttellitha wkoll in-natura ta' 1-energija
bhala kommodita. Teknologiji godda generalment huma oghla minn dawk li jissostitwixxu,
filwaqt li ma jipprovdux servizz ahjar ta' l-energija. Il-benefi¢¢ji immedjati x'xaktarx li
tgawdihom is-so¢jetd, u mhux ix-xerrejja. Xi teknologiji jiffaccaw kwistjonijiet ta'
acc¢ettazzjoni socjali, u ta' spiss jirrikjedu spejjez addizzjonali bil-quddiem biex jintegraw fis-
sistema ezistenti ta' l-energija. Dan il-qafas xejn favorevoli ghall-innovazzjoni jkomplu
jghaqqduh ostakli guridi¢i u amministrattivi.

Fi ftit kliem. ghal dawn it-teknologiji la hemm aptit naturali fis-suq u lanqas benefi¢¢ju
immedjat. Din id-disparita fis-suq bejn il-provvista u d-domanda spiss isejhulha 'l-hondoq tal-
mewt' ghat-teknologiji ta' l-energija b'emissjonijiet baxxi tal-karbonju. L-intervent pubbliku
biex jirfed I-innovazzjoni fl-energija huwa sew mehtieg kif ukoll gustifikat.

L-Ewropa ghandha tkun minn ta' quddiem nett fid-dinja fit-teknologiji ta' I-energija

L-Istati Membri wehidhom isibuha diffi¢li joholqu I-kundizzjonijiet mehtiega biex I-industrija
tkun tista' tikkompeti fi swieq internazzjonali. L-atturi ewlenin, 1-Istati Uniti u 1-Gappun,
imma maghhom ukoll l-ekonomiji emergenti bhalma huma ¢-Cina, l-Indja u 1-Brazil, qed
jiffaccaw l-istess sfidi u qed ikattru l-isforzi taghhom biex jizviluppaw u jikkomer¢jalizzaw
teknologiji godda ta' l-energija. F'dawn l-ahhar sentejn, il-Gappun adotta pjan strategiku ghat-
teknologija ta' I-energija u 1-Istati Uniti adottaw programmi xjentifi¢i u teknologic¢i dwar tibdil
fil-klima. Id-dags tas-suq taghhom, u l-kapacitajiet ta' l-investiment u r-ricerka taghhom,

jisbqu bil-kbir dawk tal-parti l-kbira ta' I-Istati Membri. Din il-qaghda jkomplu jgharrquha I-
frammentazzjoni, strategiji moltepli¢i u mhux allineati, u kapacitajiet li ma jilhqux massa
kritika, fatturi i ghadhom jikkaratterizzaw il-bazi ta' ricerka ta' 1-UE.

L-UE tinsab fuq quddiem nett fid-dinja fir-reazzjoni taghha ghat-tibdil fil-klima, billi adottat
miri u billi pprezzat il-karbonju permezz ta' l-Iskema ghall-Iskambju tal-Kwoti ta' I-
Emissjonijiet, kif ukoll billi holqot suq tassew intern ta' l-energija. Jehtigilna nagixxu
b'determinazzjoni u ambizzjoni simili fuq politika ghal teknologiji b'emissjonijiet baxxi tal-
karbonju. Jezistu 1-kundizzjonijiet biex nikkatalizzaw rivoluzzjoni industrijali gdida. F'dinja
b'restrizzjonijiet fuq il-karbonju, il-hakma tat-teknologija kulma jmur sejra tiddetermina I-
prosperita u I-kompetittivita. Jekk naqghu lura fit-tellieqa dinjija, li qed tintensifika ruhha,
biex jintrebhu s-swieq tat-teknologija b'emissjonijiet baxxi tal-karbonju, jista' jkun 1i jkollna
niddependu minn teknologiji importati biex nilhqu l-miri taghna, u b'hekk inhallu jaharbulna
minn bejn is-swaba opportunitajiet kummercjali enormi ghall-azjendi ta' I-UE.

Mhemmx hin x'nahlu

It-tranzizzjoni ghal ekonomija b'emissjonijiet baxxi tal-karbonju sejra ddum 1-ghexieren tas-
snin, u tolqot kull settur ta' l-ekonomija, imma ma nistghux niddewmu fl-azzjoni.
Decizjonijiet 1i sejrin jittiehdu matul 1-10-15-il sena li gejjin sejrin ikollhom konsegwenzi
profondi ghas-sikurezza ta' l-energija, ghat-tibdil fil-klima, u ghat-tkabbir ekonomiku u I-
impiegi fl-Ewropa. L-azzjoni sejra tqumilna hafha, imma l-prezz tan-nuqqgas ta' azzjoni jkun
bil-wisq oghla. Bhala illustrazzjoni tad-dags tal-problema, ir-rapport Stern” jistma li l-ispiza
ghall-azzjoni tista' tillimita ruhha ghal madwar 1% tal-PGD globali kull sena, filwaqt li n-
nuqqas ta' azzjoni jista' jwassal ghat-telf ta' 5-20% tal-PGD globali kull sena.

2. L-ILHIQ TAL-VIZJONI POLITIKA

I1-vizjoni ta' Ewropa b'ekonomija prospera u sostenibbli, li tmexxi d-dinja f'portafoll divers ta'
teknologiji nodfa, effi¢jenti u b'emissjonijiet baxxi tal-karbonju bhala mutur tal-prosperita u
kontributur ewlieni ghat-tkabbir u I-impiegi. Ewropa li tkun hatfet l-opportunitajiet 1i joffru t-
tibdil fil-klima u 1-globalizzazzjoni u li taghti kontribut biex nilqghu l-isfida ta' l-energija
globali, inkluz it-twessigh ta' [-a¢¢ess ghas-servizzi moderni ta' I-energija fid-dinja zviluppata.

L-efficjenza fl-energija

L-ewwel u qabel kollox, jehtigilna bidla sostanzjali fl-effi¢jenza f'dak li jirrigwarda I-
konverzjoni, il-provvista u l-uzu ahhari ta' l-energija. Fit-trasport, fil-bini u l-industrija,
jehtieg 1i l-opportunitajiet disponibbli ta' l-energija jinbidlu flopportunitajiet ghall-azjendi.
Jehtigilna nutilizzaw ghal kollox il-potenzjal ghat-teknologiji ta' l-informazzjoni u I-
komunikazzjoni u lI-innovazzjoni fl-organizzazzjonijiet, kif ukoll li nuzaw l-istrumenti bbazati
fuq il-politika pubblika u fuq is-suq’ biex nimmaniggaw id-domanda u ninkoraggixxu swieq
godda. Bosta politiki u mizuri diga qeghdin fil-post biex imexxu dan il-process 'il quddiem,
partikolarment il-Pjan ta' Azzjoni dwar I-Effi¢jenza fl-Energija u I-Pjan ta' Azzjoni dwar il-

Stern Review on the Economics of Climate Change (Ir-Rapport Stern dwar 1-Ekonomiji tat-Tibdil fil-
Klima) — UK HM Treasury.
3 COM(2007)140, 28.3.2007, Green Paper dwar strumenti bbazati fuq is-suq.

Logistika tal-Merkanzija, u d-direttivi dwar l-ekodisinn u t-Tikkettar Energetiku ta' Prodotti li
Juzaw 1-Energija, dwar is-Servizzi ta' l-Energija u dwar ir-Rendiment tal-Binjiet. Qed
jithejjew mizuri ohra, perezempju dwar l-emissjonijiet tas-CO2 mill-karozzi, il-Pjan ta'
Azzjoni dwar il-Mobbilta fil-Bliet, fazi gdida ta' 1-Iskema ghall-Iskambju tal-Kwoti ta' 1-
Emissjonijiet, u I-inizjattivi dwar is-swieq tal-ponta, il-produzzjoni u l-konsum sostenibbli u
politika industrijali sostenibbli.

L-ilhiq tal-miri ta' I-2020

Ghall-2020, it-teknologiji li sejrin jikkontribwixxu ghall-ilhiq tal-miri huma disponibbli llum,
jew inkella fl-ahhar fazijiet ta' 1-izvilupp. B'mod generali, it-teknologiji b'emissjonijiet baxxi
tal-karbonju ghadhom ghaljin, u jiffaccaw ostakli fil-pentrazzjoni tas-suq. It-teknologiji b'uzu
effi¢jenti ta' l-energija aktrax ikollhom spejjez kbar bil-quddiem, fattur li jzommhom lura
f'dak li jirrigwarda l-adozzjoni mis-suq. Ghaldagstant jehtieg appro¢¢ doppju: ricerka msahha
biex jitbaxxew l-ispejjez u titjieb il-prestazzjoni; u mizuri proattivi ta' appogg biex joholqu -
opportunitajiet kummerc¢jali, jistimulaw l-izvilupp tas-swieq u jindirizzaw l-ostakli mhux
teknologi¢i li jiskoraggixxu l-innovazzjoni u t-twassil fis-suq ta' teknologiji effi¢jenti u
b'emissjonijiet baxxi tal-karbonju.

Sfidi teknologici ewlenin ta' I-UE ghall-10 snin li gejjin biex jintlahqu I-miri ta' I-2020:

— Li [-bijokarburanti tat-tieni generazzjoni jsiru alternattivi kompetittivi ghall-karburanti
fossili, filwagqt li tigi rrispettata s-sostenibbilta tal-produzzjoni taghhom;

— Li nippermettu l-uzu kummercjali tat-teknologiji ghall-qbid, it-trasport u [-hzin tas-CO;
permezz tad-dimostrazzjoni fuq skala industrijali, inkluzi [-effi¢jenza tas-sistema fl-intier
taghha u r-ricerka avvanzata;,

— Li nirduppjaw il-kapacita ghall-generazzjoni ta' l-energija ta' I-akbar turbini tar-rih, bir-
rih lil hinn mix-xtut bhala l-applikazzjoni ewlenija,

— Li niddemostraw il-preparatezza kummercjali tal-Fotovoltajka (PV) ta' skala kbira u I-
Energija Solari Kkoncentrata;

— Li nippermettu xibka Ewropea ta' l-elettriku unika u intelligenti biex nakkommodaw [-
integrazzjoni massiva tas-sorsi rinnovabbli u decentralizzati ta' l-energija;

— Li nwasslu fis-suq tal-massa taghmir u sistemi tal-konverzjoni ta' l-energija u ta' l-uzu
ahhari li jkunu aktar efficjent, fil-binjiet, it-trasport u l-industrija, bhall-poligenerazzoni u
¢-celloli tal-fjuwil;

— Li nZommu l-kompetittivita fit-teknologiji tal-fissjoni, flimkien ma' soluzzjonijiet ghar-rimi
ta' l-iskart fit-tul;

L-ilhiq tal-vizjoni ta' I-2050

Biex nilhqu 1-vizjoni ta' 1-2050, lejn id-dekarbonizzazzjoni totali, jehtigilna nizviluppaw
generazzjoni gdida ta' teknologiji permezz ta' suc¢¢essi magguri fir-ricerka. Anke jekk uhud
minn dawn it-teknologiji ftit se jkollhom impatt sa 1-2020, huwa essenzjali li nqawwu l-isforzi

taghna llum biex nizguraw li jsiru produttivi malajr kemm jista' jkun. Jehtigilna nippjanaw
ukoll ghal tibdiliet organizzattivi u infrastrutturali kbar.

Sfidi teknologici ewlenin ta' I-UE ghall-10 snin li gejjin biex tintlahaq il-vizjoni ta' I-2050:

— Li [-generazzjoni li gejja ta' teknologiji ta' l-energija rinnovabbli nwassluha ghall-
kompetittivita fis-suq,

— Linilhiqu successi ewlenin fl-effikacja tan-nefqa tat-teknologiji ghall-hzin ta' I-energija;

— Li nizviluppaw it-teknologiji u noholqu [-kundizzjonijiet [i lill-industrija jhalluha
tikkummercjalizza vetturi bic-celloli tal-fjuwil ta' l-idrogenu,

reatturi tal-fissjoni ghal aktar sostenibbilta;

— Li nikkompletaw il-kostruzzjoni tal-facilita tal-fuzjoni ITER u nizguraw il-partecipazzjoni
bikrija ta' l-industrija fil-preparazzjoni ta' azzjonijiet ta' dimostrazzjoni;

— Li nfasslu viijonijiet alternattivi u strategiji ta' tranzizzjoni lejn I-izvilupp tan-Netwerks
Transewropej ta' I-Energija u sistemi ohra necessarji biex nirfdu [-ekonomija
b'emissjonijiet baxxi tal-karbonju tal-gejjieni,

— Li nirregistraw successi sinifikanti fir-ricerka li twassal ghall-efficjenza fl-energija:
perezempju, il-materjali, in-nanoxjenza, it-teknologiji ta' Il-informazzjoni u I-
komunikazzjoni, il-bijoxjenzi u [-komputazzjoni.

Sforz kollettiv biex nipproducu r-rizultati

L-ilhiq tal-miri ta' 1-2020 u tal-vizjoni ta' 1-2050 huwa sfida sinifikanti li nistghu
nindirizzawha bl-akbar effikacja bhala sforz kollettiv.

Xi sfidi teknologi¢i jirrikjedu massa kritika u investiment fuq skala kbira, u jgibu maghhom
riskju 1i ma jistghu jiffaccawh la s-suq, la I-Istati Membri wehidhom u lanqgas il-mudell attwali
tar-ricerka kollaborattiva Ewropea. L-UE titsta' tirreagixxi ghal din l-isfida billi tevolvi lejn
mudell gdid ta' kooperazzjoni ffukata, bl-isfruttament shih tal-potenzjal taz-Zona Ewropea
tar-Ricerka u l-Innovazzjoni u tas-Suq Intern.

L-Istati Membri, il-Komunita, 1-industrija u l-organizzazzjonijiet ta' ricerka lkoll ghandhom
rwoli differenti fi hdan sforz kollettiv u koerenti. L-ilhiq tal-miri ambizzjuzi taghna sejjer
jirrikjedi bidla fundamentali mill-prattika attwali fi hdan is-sistema kollha ta' I-innovazzjoni,
bil-bilan¢ gust bejn il-kooperazzjoni u l-kompetizzjoni fuq il-livelli nazzjonali, Ewropej u
dinjija.

Azzjoni mis-suq privat

Is-suq privat jinsab fuq quddiem nett f'dawn Il-isforzi. Ir-rivoluzzjoni industrijali li sejra tigi
kkatalizzata mill-bidla lejn it-tkabbir ekonomiku dinji b'emissjonjiet baxxi tal-karbonju
tirrapprezenta opportunita unika ghall-industrija Ewropea. Qafas fit-tul u stabbli ta' politika

huwa essenzjali, imma biex din l-opportunita nisfruttawha bl-ahjar mod, 1-industrija ghandha
tkun lesta zzid l-investiment taghha u tiehu aktar riskji.

It-twaqqif ta' alleanzi strategi¢i huwa necessarju biex l-industrija tagsam il-piz u I-benefi¢éji
tar-ricerka u d-dimostrazzjoni. Hemm lok ghal sfruttament ahjar tas-sinergiji bejn it-
teknologiji (perezempju fis-settur awtomottiv, bejn il-vetturi ibridi, i¢-celloli tal-fuwil, il-
bijokarburanti u l-gass). L-industrija ghandha tinghaqad flimkien biex tiehu pozizzjoni aktar
proattiva dwar it-tfassil ta' regolamenti u standards globali, biex teghleb il-kwistjonjiet — spiss
kumplessi — madwar l-ac¢cettazzjoni pubblika ta' dawn it-teknologiji.

Studji ricenti juru li ghad hemm lok ghal tkabbir sostanzjali fil-kapital privat li qed jigi
investit fl-energija nadifa fl-Ewropa®. Is-settur finanzjarju, inkluzi l-ekwita privata u l-kapital
ta' riskju, jehtieglu jadatta I-profili tar-riskji tieghu biex jinvesti aktar fSMEs u azjendi li
jkunu hargu mir-ricerka b'potenzjal tajjeb ta' tkabbir, biex igawdu mill-prospetti enormi ghat-
teknologiji b'emissjonijiet baxxi tal-karbonju.

Azzjoni fuq il-livell nazzjonali

L-Istati Membri jehtigilhom jipproducu l-kontributi taghhom ghall-miri ta' 20% maqgbula
ghall-2020, u s-sistemi ta' l-energija taghhom igabbduhom it-triq lejn id-dekarbonizzazzjoni
sa 1-2050.

Sforz dedikat u sostanzjali fuq it-teknologija ta' I-energija jista' jghin biex nilhqu I-miri b'mod
li jkabbar kemm jista' jkun il-benefi¢¢ji ghall-Istati Membri u jillimita 1-ispejjez.

L-azzjonijiet ta' l-Istati Membri ghandu jkolhom il-mira li jkabbru l-investiment u jipprovdu
sinjali tas-suq cari biex inaqqsu r-riskji u jistimulaw l-industrija biex tizviluppa teknologiji
aktar sostenibbli. Perezempju, billi jfasslu skemi intelligenti ta' incentivi 1i jistimulaw 1-
innovazzjoni u joholqu I-ktajjen ta' valur, minflok ma jghawgu l-kompetizzjoni jew
jissussidjaw teknologiji li ghandhom l-oghla potenzjal fi Zmien qasir.

Incentivi fiskali’ u strumenti Komunitarji implimentati fuq il-livell nazzjonali, bhall-Fondi
Strutturali, jistghu jintuzaw biex iqgawwu l-bazi ta' ricerka, jibnu l-kapacita ta' I-innovazzjoni,
jippromwovu l-e¢¢ellenza u jkattru r-rizorsi umani disponibbli ghas-settur. It-tqawwija ta' 1-
implimentazzjoni, il-monitoragg u l-ezami tal-programmi u mizuri nazzjonali, u t-tfittxija ghal
aktar koerenza u allineament ma' Stati Membri ohra u ma' sforzi Komunitarji ukoll ihallu 1-
beneficcji.

Azzjoni fuq il-livell Komunitarju

Appro¢¢ Komunitarju gdid fil-qasam tat-teknologiji ta' 1-energija huwa essenzjali biex nilhqu
1-miri tas-SET-Plan. II-Komuita hija I-vettura i tista':

Perezempju 'Global Trends in Sustainable Energy Investment 2007' (Xejriet Globali fl-Investiment fl-
Energija Sostenibbli 2007), United Nations Environment Programme and New Energy Finance Ltd.
> COM(2006)728, 22.11.2006, dwar I-uzu ta' -in¢entivi fiskali favur ir-ricerka u l-izvilupp.

— Tippermetti t-tigmigh tar-rizorsi u l-qsim tar-riskji biex nizviluppaw teknologiji godda li
joffru potenzjal enormi, imma attwalment jinsabu 'l boghod mill-kompetittivita fis-suq, u
wkoll jisbqu I-mezzi ta' pajjizi individwali.

— Tiffacilita l-ippjanar strategiku sew fuq il-livell teknologiku kif ukoll tas-sistema ta' I-
energija biex tizgura appro¢¢ komuni lejn problemi li jkollhom dimensjoni transkonfinali,
bhan-netwerks, ukif ukoll biex ittejjeb kemm titsta' t-tranzizzjoni lejn is-sistema ta' I-
energija tal-gejjieni.

— Tippermetti gbir u qsim ahjar tad-dejta u informazzjoni biex tirfed it-tfassil sod tal-politika
dwar it-teknologiji ta' I-energija u tiggwida d-decizjonijiet dwar l-investiment.

— Tizgura l-koerenza u l-massa kritika fl-isforzi ta' kooperazzjoni internazzjonali.

— Tindirizza problemi komuni u ostakli mhux teknologi¢i bhalma huma l-a¢c¢ettazzjoni tat-
teknologiji godda u l-gharfien pubbliku dwarhom, biex naslu ghal soluzzjonijiet komuni
b'applikabbilta wiesgha.

[I-Programmi Kwadru tar-Ric¢erka u I-Programm Kwadru dwar il-Kompetittivita u 1-
Innovazzjoni huma 1-ghodod ewlenin li permezz taghhom l-atturi madwar 1-UE bhalissa qed
jahdmu flimkien fi progetti ta' I-innovazzjoni teknologika.

Dawn il-programmi Komunitarji ghandhom jintuzaw ahjar biex jikkatalizzaw l-azzjonijiet ta'
I-Istati Membri u tas-settru privat, u b'hekk jerfghuhom ghal dimensjoni gdida billi jevolvu
lejn mudell ta' tmexxija u kofinanzjament ta' programmi kongunti, u mhux ta' progetti. Dan
jitlob bidla fil-mod li bih jigu implimentati dawn il-programmi. L-Inizjattiva Teknologika
Kongunta tac-Celloli tal-Fjuwil u 1-Idrogenu® proposta hija ezempju prim ta' bidla ta' dan it-
tip, bl-uzu ta' fondi mill-Programm Kwadru tar-Ricerka tal-Komunita ghall-kofinanzjament ta'
programm ta' ricerka u dimostrazzjoni ma' I-industrija fi shubija gdida, Ewropea, bejn il-
pubbliku u I-privat.

Azzjoni fuq il-livell dinji

F'dinja 1i fiha d-domanda ghall-energija ghadha ged tikber, u fejn is-sehem ta' 1-Ewropa mill-
emissjonijiet tal-gassijiet serra ghandu jinzel minn 15% ghal 10% sa 1-2030, jehtieg li jkun
hemm sforz dinji u kooperazzjoni globali biex nilqghu ghal dawn l-isfidi dinjija.

I1-kooperazzjoni internazzjonali dwar it-teknologija ta' 1-energija jehtigilna ntellghuha f'livell
¢did, bl-istess mod li 1-Iskema ghall-Iskambju tal-Kwoti ta' 1-Emissonijiet qed tintuza biex
tikkatalizza 1-izvilupp ta' prezz massimu dinji u sistema ta' skambju dinjija ghall-karbonju.
Jekk ma jirnexxilniex noholqu aptit fis-suq ghat-teknologiji b'emissjonjiet baxxi tal-karbonju
u nizguraw l-adozzjoni wiesgha taghhom, I-ilhiq tal-miri ambizzjuzi taghna jista' jwassal ghal
hafna hala ta' sforzi u rizorsi — strategija bi spiza ghalja ghall-azjendi u ghas-soc¢jeta taghna.

6 COM (2007) 571, -9.10.2007

3. IL-MIRI TAS-SET-PLAN

Jehtigilna nuzaw l-ambizzjoni u l-miri tal-Politika ta' 1-Energija ghall-Ewropa biex noholqu
politika Ewropea gdida ghat-teknologija ta' I-energija.

Mizuri ezistenti li thaddmu f'dawn l-ahhar snin ipprovdew pedament ghal aktar azzjoni ta' 1-
UE. Il-holgien ta' Pjattaformi Teknologi¢i Ewropej laqga' flimkien partijiet interessati biex
jiddefinixxu agendi komuni tar-ri¢erka u strategiji ta' I-mplimentazzjoni. L-istrument taz-Zona
Ewropea tar-Ricerka (ERA) ERA-Net ta bidu ghal bidla lejn il-programmazzjoni komuni tar-
ricerka bejn 1-Istati Membri. In-Netwerks ta' I-Ecc¢ellenza li¢c-Centri tar-ricerka tawhom I-
opportunita li jahdmu flimkien f'oqsma partikolari.

Huwa u jissokta fuq dan il-momentum, is-SET-Plan sejjer jiffoka, jgawwi u jaghti I-koerenza
lill-isforz globali fl-Ewropa, bil-ghan 1i jacc¢ellera l-innovazzjoni fit-teknologiji Ewropej 1-
aktar avvanzati b'emissjonijiet baxxi tal-karbonju. B'hekk ikun qed jiffacilita 1-ilhiq tal-miri ta'
1-2020 u 1-vizjoni ta' 1-2050 tal-Politika dwar I-Energija ghall-Ewropa.

Is-SET-Plan jipproponi li jwassal dawn ir-rizultati: (i) ppjanar strategiku kongunt gdid, (ii)
implimentazzjoni aktar effikaci, (ii1) zieda fir-rizorsi, u (iv) appro¢¢ gdid u msahhah lejn il-
kooperazzjoni internazzjonali.

4. PPJANAR STRATEGIKU KONGUNT

Mod gdid ta' hidma fil-livell Komunitarju jirrikjedi mezzi inklussivi, dinami¢i u flessibbli
ghat-tmexxija ta' dan il-process, ghad-definizzjoni tal-prijoritajiet u ghas-sottomissjoni ta'
proposti ta' azzjoni — approc¢ kollettiv lejn Il-ippjanar strategiku. Dawk li jiehdu d-
decizjonijiet fl-Istati Membri, l-industrija, u I-komunitajiet tar-ricerka u tal-finanzi jehtigilhom
jibdew jikkomunikaw flimkien, u jiehdu decizjonijiet b'mod aktar strutturat u orjentat lejn
missjoni, huma u jfasslu kuncetti ta' azzjoni u jimplimentawhom mal-KE fi hdan gafas
kooperattiv. Nehtiegu struttura gdida ta' governanza.

Grupp ta' Tmexxija tal-Komunita Ewropea dwar it-Teknologiji Strategici ta' I-Energija

Biex imexxi l-implimentazzjoni tas-SET-Plan, filwaqt li jsahhah il-koerenza bejn l-isforzi
nazzjonali, Ewropej u dinjija, fl-ewwel parti ta' 1-2008, il-Kummissjoni sejra tistabbilixxi
Grupp ta' Tmexxija dwar it-Teknologiji Strategici ta' 1-Energija. I1-Grupp, li sejra tippresedih
il-Kummmissjoni, sejjer ikun maghmul minn rapprezentanti b’pozizzjoni gholja fil-Gvern
mill-Istati Membri. Il-mandat tal-grupp sejjer ikun 1i jfassal azzjonijiet kongunti, billi
jikkoordina 1-politiki u I-programmi, li jqieghed rizorsi ghad-dispozizzjoni ta' min jehtieghom
u jirrevedi l-progress b'mod sistematiku, ghal kollox orjentat lejn l-ilhiq tal-miri komuni
taghna.

I[l-kummissjoni sejra torganizza Samit Ewropew dwar it-Teknologiji ta' 1-Energija fl-ewwel
nofs ta' 1-2009. L-ghan ikun li jitlagqghu flimkien u jkunu involuti l-persuni interessati kollha
fis-sistema shiha ta' l-innovazzjoni, mill-industrija sal-klijenti, kif ukoll rapprezentanti ta' I-
istituzzjonijiet Ewropej, il-komunita finanzjarja u s-shab internazzjonali taghna. Dan I-
avveniment ikunilna opportunita biex nirrevedu I-progress li jkun sar, inxxerrdu r-rizultati u
nhallu 1i setturi differenti jiddakkru re¢iprokament.

Sistema Ewropea ghall-Informazzjoni dwar it-Teknologija ta' I-Energija

L-ippjanar strategiku effikaci fil-Grupp ta' Tmexxija jirrikjedi informazzjoni u dejta regolari u
affidabbli. Biex tirfed id-definizzjoni ta' miri dwar it-teknologij ta l-energija, kif ukoll biex
tibni gbil wiesa' madwar il-programm tas-SET-Plan, il-Kummissjoni sejra tistabbilixxi
sistema ta' access miftuh ghall-informazzjoni u ta' gestjoni ta' I-gharfien. Sejra tinkludi 'mapep
tat-teknologija’ (I-aktar gharfien ricenti, ostakli u l-potenzjal tat-teknologiji) kif ukoll 'mapep
tal-kapacitajiet' (vizorsi umani u finanzjarji) zviluppati mi¢-Centru Kongunt ta' Ri¢erka tal-
Kummissjoni’. Is-sistema sejra tghin fir-rappurtar regolari tal-progress fis-SET-Plan, u
tinforma t-tfassil tal-politiki permezz ta' I-Osservatorju tas-Suq ta' I-Energija u r-Revizjoni
Strategika dwar 1-Energija ta' kull sentejn.

5. IMPLIMENTAZZJONI EFFIKACI — NAHDMU FLIMKIEN FIL-LIVELL KOMUNITARJU

Biex naccelleraw il-processi ta' zvilupp u introduzzjoni fis-suq, nehtiegu mekkanizmi aktar
iffukati u b'sahhithom li jistghu jingaggaw il-potenzjal ta' l-intervent pubbliku, I-industrija
Ewropea u r-ricerkaturi.

5.1. Inizjattivi Industrijali Ewropej

L-Inizjattivi Industrijali Ewropej ghandhom 1-ghan 1i jsahhu r-ricerka u l-innovazzjoni ta' 1-
industrija fl-energija bili jimmobizzaw il-massa kritika mehtiega ta' attivitajiet u atturi.
Orjentata lejn miri li jistghu jitkejlu f'termini ta' tnaqqis ta' spejjez jew ta' prestazzjoni mtejba,
sejrin jiffukaw u jallinjaw l-isforzi tal-Komunita, ta' 1-Istati Membri u ta' l-industrija biex
nilhqu miri komuni. Sejrin jimmiraw lejn is-setturi li fihom il-hidma fuq il-livell Komunitarju
l-aktar 1i zzid il-valur — teknologiji li fihom l-ostakli, I-iskala ta' l-investiment u r-riskju
involut jistghu jigu ttrattati l-ahjar kollettivament.

Abbazi tar-rizultati tal-process ta' konsultazzjoni, il-Kummissjoni bihsiebha tvara l-inizjattivi
prijoritarji godda li gejjin, b'bidu mill-2008:

o [nizjattiva Ewropea dwar ir-Rih: tiffoka fuq il-validazzjoi u d-dimostrazzjoni tat-turbini
kbar u s-sistemi kbar (rilevanti ghal applikazzjonijiet sew fuq l-art kif ukol fil-bahar).

o [Inzjattiva Ewropea dwar ix-Xemx: tiffoka fuq id-dimostrazzjoni fuq skala kbira ghall-
fotovaltajka u l-energija solari kkonc¢entrata.

o [nzjattiva Ewropea dwar il-Bijoenergija: tiffoka fuq 'bijokarburanti tal-generazzjoni li
jmiss' fi hdan il-kuntest ta' strategija komprensiva dwar l-uzu tal-bijoenergija.

e [nizjattiva Ewropea dwar il-qbid, it-trasport u I-hZin tas-CO;: tiffoka fuq ir-rekwiziti tas-
sistema shiha, inkluzi l-effi¢jenza, is-sikurezza u l-accettazzjoni mill-pubbliku, biex taghti
prova tal-vijabbilta fuq l-iskala industrijali ta' impjanti ta' l-energija b'emissjonijiet zero
filwagqt 1i jahdmu bil-karburanti fossili.

Ara d-Dokumenti ta' Hidma tal-Persunal tal-Kummissjoni SEC(2007)1510 'Technology Map' u
SEC(2007)1511 'Capacities Map'

e Inizjattiva Ewropea dwar ix-xibka ta' l-elettriku. tiffoka fuq l-izvilupp tas-sistema
intelligenti ta' Il-elettriku, inkluz il-hzin, u fuq il-holgien ta' Centru Ewropew ghall-
implimentazzjoni ta' programm ta' ricerka ghan-netwerk Ewropew ta' trazmissjoni.

e Inizjattiva dwar il-fissjoni nukleari sostenibbli: tiffoka fuq l-izvilupp ta' teknologiji tal-
Generazzjoni IV.

L-Inizjattivi Industrijali Ewropej sejrin jigu implimentati b'modi differenti, skond in-natura u
I-htigijiet tas-settur u tat-teknologiji. Ghal teknologiji b'bazi industrijali suffi¢jenti ma' 1-
Ewropa kollha kemm hi, jistghu jiehdu s-sura ta' shubijiet pubblici-privati, filwaqt li ghal
teknologiji ohra li huma pprijoritizzati minn xi ftit pajjizi, jistghu jiehdu s-sura ta'
pprogrammar kongunt minn koalizzjonijiet ta' dawk I-Istati Membri interessati. Fejn dan ikun
floku, strumenti ta' 'mbuttatura teknologika' u 'gibda mis-suq' jistghu jintuzaw flimkien. Il-
Pjattaformi Teknologi¢i Ewropej sejrin jghinu fil-fazi ta' thejjija.

Zewg programmi li jinsabu ghaddejjin iservu ta' ezempji illustrativi ta' l-inizjattivi tas-SET-
Plan: il-programm Ewropew ta' ricerka dwar il-fuzjoni u l-progett ewlieni tieghu TTER' u 1-
Inizjattiva Teknologika Kongunta dwar i¢-"Celloli tal-Fjuwil u I-Idrogenu' proposta.
Inizjattivi ohra relatati huma l-programm ta' ricerka dwar il-gestjoni tat-traffiku ta' I-ajru tas-
Sema Uniku Ewropew (SESAR) li sejjer itejjeb l-effi¢jenza energetika tas-sistema ta' 1-
avjazzjoni, kif ukoll l-Inizjattiva Teknologika Kongunta 'Sema Nadif® proposta, li ghandha I-
mira li ttejjeb l-effi¢jenza tal-muturi ta' 1-avjazzjoni fl-uzu ta' I-energija.

5.2. Il-holqien ta' Alleanza Ewropea ghar-Ri¢erka dwar 1-Energija

L-Ewropa ghandha Istituti Nazzjonali ta' Ricerka dwar 1-Energija 1i huma b'sahhithom, kif
ukoll timijiet eccellenti ta' ricerka jahdmu fl-universitajiet u ¢-¢entri spec¢jalizzati. Madankolli,
anke jekk ged jahdmu lejn miri jixtiebhu, jiddefinixxu strategiji u pjanijiet ta' hidma
individwalment. Ma ghadhomx bizzejjed l-istrumenti tradizzjonali (perezempju progetti u
netwerks) biex jikkoordinaw l-isforzi taghhom. Aktar kooperazzjoni fil-livell tal-Komunita
sejra twassal ghal uzu aktar effikaci tar-rizorsi.

[I-Kummisjsoni tipproponi l-holgien ta' Alleanza Ewropea ghar-Ricerka dwar [-Energija.
Biex tvara l-process, il-Kumissjoni, fl-ewwel nofs ta' 1-2008, sejra tiftah djalogu strutturat
mal-Kapijiet Ezekuttivi ta' l-Istituti Nazzjonali ta' Ri¢erka u ta' kopri ta' karattru simili
(perezempju stabbilimenti ta' 1-edukazzjoni oghla) bi programmi sinifikanti. Il-mandat sejjer
idahhal bidla mill-mudell ta' llum, dak tal-kollaborazzjoni fi progetti, lejn mudell gdid ta' 1-
implimentazzjoni ta' programmi. Il-miri huma li dawn il-programmi jigu allineati mal-
prijoritajiet tas-SET-Plan, li 1-kapacitajiet ezistenti imma mferrxin jigu integrati f'netwerk, u li
jinbnew shubijiet dejjiema ma' l-industrija.

Ezempiji ta' programmi kongunti potenzjali li jistghu jkunu inkanalati permezz ta' 1-Alleanza
jinkludu x-xjenza bazika dwar l-energija, teknologiji ta' ffacilitar u ta' avvanz sinifikanti kif
ukoll l-effi¢jenza energetika avvanzata. L-Istitut Ewropew tat-Teknologija jista' jipprovdi

s SESAR COM(2005)602, 25.11.2005; L-Inizjattiva Teknologika Kongunta dwar i¢-Celloli tal-Fjuwil u
l-Idrogenu COM(2007)571, 9.10.2007; u L-Inizjattiva Teknologika Kongunta dwar is-'Sema Nadif
COM(2007)315, 13.06.2007.

vettura adegwata biex tintlahaq din l-ambizzjoni, permezz ta' Komunita ta' I-Gharfien u I-
Innovazzjoni dwar l-energija u t-tibdil fil-klima.

5.3. Netwerks Transewropej ta' I-Energija u sistemi tal-gejjieni

L-ilhiq ta' sistema ta' l-energija Ewropea sostenibbli u interkonnessa sejjer jirrikjedi tibdil
enormi fl-infrastruttura ta’ l-energija, kif ukoll l-innovazzjoni organizzattiva. Se sjehh fuq
medda ta' ghexieren ta' snin u jittrasforma l-industrija u Il-infrastrutturi ta' l-energija, u
jirrapprezenta wiehed mill-investimenti l-aktar importanti tas-seklu 21. Se jintlaqtu setturi
diversifikati hafna, mhux biss l-energija, 1-ambjent u t-trasport, imma wkoll it-teknologiji ta' 1-
informazzjoni u tal-komunikazzjoni, l-agrikoltura, il-kompetizzjoni, il-kummer¢ u ohrajn.
Dan sejjer jirrikjedi approc¢ pluridixxiplinari rigward kwistjonijiet li kulma jmur dejjem qed
ikunu aktar interkonnessi.

Biex nippjanaw u nizviluppaw infrastrutturi u politiki tal-gejjieni, huwa essenzjali li nithmu
sewwa l-implikazzjonijiet kollha u I-logistika ta' l-alternattivi 1-godda tat-teknologiji ta' 1-
energija.

F1-2008, il-Kumissjoni bihsiebha tibda azzjoni dwar Netwerks infrastrutturali Ewropej ta' I-
energija u l-ippjanar tat-tranzizzjoni bejn is-sistemi. Sejra tghin biex ittejjeb kemm jista' jkun
u tarmonizza l-izvilupp ta' sistemi ta' l-energija integrati b'emissjonijiet baxxi tal-karbonju fl-
UE kollha kemm hi u fil-pajjizi girien taghha. Sejra tghin fl-izvilupp ta' ghodod u mudelli
ghall-previzjoni fil-livell Ewropew f'ogsma bhalma huma xbieki intelligenti u bidirezzjonali
ta' l-elettriku, it-trasport u I-hzin tas-CO; u d-distribuzzjoni ta' l-idrogenu.

6. RIZORSI

Huwa essenzjali i nindirizzaw id-divergenza bejn id-dags enormi ta' I-isfida ta' I-energija u t-
tibdil fil-klima u I-livelli attwali ta' I-isforz ta' ricerka u innovazzjoni.

L-implimentazzjoni tas-SET-Plan sejra tghinna neghilbu I-frammentazzjoni tal-bazi tar-
ricerka u l-innovazzjoni fl-Ewropa, u twassal ghal bilan¢ komprensiv ahjar bejn il-
kooperazzjoni u l-kompetizzjoni. L-inkoraggiment ta' aktar iffukar u koordinament bejn I-
iskemi u s-sorsi differenti tal-finanzament sejjer jghin biex nottimizzaw l-investimenti, nibnu
l-kapacitajiet u nizguraw kontinwita ta' finanzjament ghal teknologiji f'fazijiet differenti ta' 1-
izvilupp.

Jehtigilna nindirizzaw zewg sfidi: il-mobilizzazzjoni ta' rizorsi finanzjarji addizzjonali, ghar-

ricerka u l-infrastrutturi relatati, dimostrazzjoni fuq skala industrijali u progetti tar-
replikazzjoni tas-swieq; u l-edukazzjoni u t-tahrig biex ikollna l-kwantita u l-kwalita tar-

il-politika Ewropea ta' l-energija.
It-tkattir ta' [-investiment
Studji ricenti (perezempju r-Rapport Stern, ir-rapporti tal-Bord Intergovernattiv dwar it-Tibdil

fil-Klima u 1-Agenzija Internazzjonali ta' I-Energija) jikkonfermaw li zieda fl-investiment fir-

ricerka u l-innovazzjoni ta' l-energija, sa talanqas id-doppju tal-livelli attwali, twettaq
benefic¢ji sostanzjali. L-incentivi ghall-implimentazzjoni wkoll ghandhom mnejn jehtigilhom
jikbru b'sa hhames darbiet il-livell attwali.

I1-bagits imkabbra tas-Seba' Programmi Kwadru tal-Komunitajiet Ewropej, kif ukoll il-
Programm Ewropew ghall-Energija Intelligenti, huma pass fid-direzzjoni t-tajba. F'ta' I-
ewwel, il-bagit annwali medju ddedikat ghar-ricerka fl-energija (KE u Euratom) se jkun
€886 miljun, imqgabbel mal-€574 miljun tal-programm precedenti. L-impenn tal-Komunita
favur il-programm ta' fuzjoni ITER kien strumentali biex tinkiseb din iz-zieda fil-bagit. Bl-
istess mod, aktar zidiet fir-rizorsi huma mehtiega ghall-finanzjament ta' I-Inizjattivi
Industrijali Ewropej Industrijali u 1-Alleanza Ewropea ghar-Ricerka fl-Energija.

[I-Bank Ewropew ta' I-Investiment ukol qed jiddedika aktar rizorsi ghal progetti ta' I-energija
(€5-7 biljun fis-snin 1i gejjin). L-ewwel rizultati mill-Facilita Finanzjarja ghall-Qsim tar-
Riskju jikkonfermaw li ged tiftah opportunitajiet usa' ta' finanzjament ghal progetti ta' ricerka
u dimostrazzjoni fis-setturi ta' I-energija rinnovabbli u ta' I-effi¢jenza fl-energija.

Xi Stati Membri diga geghdin izidu progressivament il-finanzjament nazzjonali tar-ricerka fl-
energija. Jistghu jsegwuhom ohrajn, bil-ghan li fi tliet snin nirduppjaw l-isforz globali fI-UE.
[1-Kumissjoni sejra tissorvelja l-progress lejn 1-ilhiq ta' din il-mira fi hdan il-qafas tal-process
ta' Lizbona.

[I-Kummissjoni bihsiebha tipprezenta Komunikazzjoni dwar il-finanzjament ta' teknologiji
b'emissjonijiet baxxi tal-karbonju fi tmiem 1-2008. II-Komunikazzjoni sejra tindirizza htigijiet
u sorsi ta' rizorsi, tezamina 1-modi kollha 1i bihom jista' jitqgajjem l-investiment privat, inkluzi
l-ekwita privata u l-kapital ta' riskju, ittejjeb il-koordinazzjoni bejn is-sorsi tal-finanzjament u
tiggenera fondi godda. B'mod partikolari, sejra tezamina l-opportunita 1i jinholoq
mekkanizmu/fond Ewropew gdid ghad-dimostrazzjoni fuq skala industrijali u r-replikazzjoni
fis-suq ta' teknologiji avvanzati b'emissjonijiet baxxi tal-karbonju, u sejra tqis l-ispejjez u I-
benefic¢¢ji ta' inCentivi fiskali ghall-innovazzjoni.

Fit-thejjija ta' din il-Komunikazzjoni, il-Kummissjoni sejra tutilizza 1-gharfien tal-gvernijiet,
l-industrija, u I-komunitajiet tar-ricerka, ta' I-energija u tal-finanzi.

Espansjoni tal-bazi tar-rizorsi umani

Biex intejbu I-kwalita u l-nkattru I-ghadd ta' l-inginiera u ricerkaturi li kapaci jaffrontaw I-
isfidi godda ta' l-innovazzjoni fl-energija, il-Kummissjoni sejra tuza b’mod partikolari 1-
Azzjonijiet Marie Curie tal-Programm Kwadru tar-Ricerka, biex taghti spinta lit-tahrig tar-
ricerkaturi fil-qasam ta' l-energija. L-azzjonijiet tas-SET-Plan, bhalma huma I-Inizjattivi
Industrijali Ewropej u 1-Alleanza Ewropea ghar-Ricerka dwar 1-Energija, sejrin jiggeneraw
aktar opportunitajiet ta' edukazzjoni u tahrig, bil-ghan li joholqu ambjent ta' hidma attraenti
ghall-aqwa ricerkaturi fl-Ewropa u minn madwar id-dinja.

L-azzjonjiet ta' I-Istati Membri biex igawwu l-bazi tar-rizorsi umani ghandhom ikunu
kkoordinati ahjar, biex inkabbru s-sinergiji kemm jista' jkun u nzidu l1-mobbilta f'settur li diga
jinsab taht pressjoni gravi minhabba n-nuqqas ta' zghazagh 1i jidhlu fil-qasam. II-
kofinanzjament ta' prgrammi kongunti ghandu jkun prijoritizzat.

7. KOPERAZZJONI INTERNAZZJONALI

[I-Kooperazzjoni internazzjonali, perezempju fir-ricerka jew id-definizzjoni ta' standards
internazzjonali, hija essenzjali biex nistimolaw l-izvilupp globali, il-kummerc¢jalizzazzjoni, 1-
implimentazzjoni ta' teknologiji b'emissjonijiet baxxi tal-karbonju u l-a¢¢ess ghalihom.

Mal-pajjizi zviluppati, fejn il-kompetizzjoni hija element ewlieni, huwa essenzjali li nizguraw
aktar kooperazzjoni fir-ricerka 'ta' gid pubbliku', bhal dik dwar is-sikurezza u l-ac¢ettazzjoni
mill-pubbliku, kif ukoll fir-ricerka fundamentali aktar fit-tul.

Ghall-ekonomiji li ged jizviluppaw u dawk emergenti, l-interess Komunitarju qiegehd f'li
nghinu lil dawk il-pajjizi jizviluppaw u jikbru b'mod aktar sostenibbli, filwaqt li nibnu
opportunitajiet ta’ swieq godda ghall-industrija ta' I-UE u nizguraw kollaborazzjoni effikaci
fl-ac¢ess u l-izvilupp tar-rizorsi. Alternattivi ghal aktar ingaggament u kooperazzjoni ma'
pajjizi bhal dawn jinkludu: it-tixbik tac-Centri tat-teknologija ta' l-energija f'netwerks; it-
twaqqif ta' progetti ta' dimostrazzjoni fuq skala kbira dwar teknologiji bl-akbar potenzjal
f'dawk il-pajjizi; iz-zieda fl-uzu ta' mekkanizmi innovattivi ta' finanzjament, bhall-Fond Dinji
ghall-Effi¢jenza fl-Energija u ghall-Energija Rinnovabbli; tishih ta' I-uzu tal-mekkanizmi tal-
Protokoll ta' Kjoto, partikolament il-Mekkanizmu ta' 1-Izvilupp Nadif ghal investimenti fi
progetti ghat-tnaqqis ta' I-emissjonijiet, jekk jintlahaq ftehim dinji dwar aktar tnaqqis tas-CO,
ghal wara 1-2012.

[I-mizuri proposti fis-SET-Plan (jigifieri 1-Grupp ta' Tmexxija, l-Inizjattivi Industrijali
Ewropej u I-Alleanza Ewropea ghar-Ricerka dwar 1-Energija) ghandhom iwasslu ghal
strategija msahha ta' kooperazzjoni internazzjonali. Jehtigilna wkoll nizguraw 1i 1-UE
titkellem dejjem aktar b'lehen wiehed fil-fora internazzjonali, fejn dan ikun f'loku, biex nilhqu
effett ta' shubija aktar koerenti u aktar qgawwi.

8. IMMEXXU L-HIDMA 'L QUDDIEM

[llum, il-process ta' I-innovazzjoni fit-teknologija ta' l-energija jissejjes fuq programmi u
in¢entivi nazzjonali, bl-uzu ta' rizorsi naturali biex jintlahqu ghanijiet u miri nazzjonali. Dan
il-mudell kien jghodd ghal zmien, illum fl-imghoddi, ta' energija rhisa u l-ebda restrizzjonijiet
tal-karbonju. Biex inwettqu t-tibdiliet drammati¢i fix-xenarju makroskopiku ta' l-energija li
sejjer ikun necessarju fis-Seklu 21, jehtigilna nsegwu politika gdida.

[I-Kummissjoni ghalhekk tappella lill-Kunsill Ewropew u 1-Parlament Ewropew biex:

e Jaffermaw mill-gdid li t-teknologija ta’ l-energija hija pilastru fundamentali tal-politiki
Ewropej dwar 1-Energija u t-Tibdil fil-Klima, u 1i hija essenzjali biex nilhqu I-miri taghna
dwar id-dekarbonizazzjoni.

e Japprovaw mira Komunitarja biex konguntement u strategikament nippjanaw sforzi ta'
ricerka u innovazzjoni fl-energija u fkonformita ma' I-ghanijiet tal-politika ta' I-UE dwar 1-
energija. F1-2008 sejra titwaqqaf struttura ta' governanza.

e Jikkonfermaw li implimentazzjoni ahjar u aktar effikaci ta' l-isforzi attwali ta' ricerka u
innovazzjoni fl-energija hija fundamentali, u b'mod specifiku:

— Jimpenjaw irwiehhom 1i jistabbilixxu sensiela ta' Inizjattivi Industrijali Ewrope;j
ewlenin, b'bidu mill-2008;

— Japprovaw il-htiega 1i jsahhu I-kapacitajiet tar-ricerka Ewropej bili jintegraw ahjar
i¢-centri tar-ricerka ta' I-UE dwar l-energija f'Alleanza Ewropea ghar-Ricerka fl-
Energija. Biex jintlahaq dan il-ghan, sejjer jinbeda djalogu strutturat f1-2008.

— Japprovaw il-proposta tal-Kummissjoni 1i tinbeda azzjoni biex tippjana
strategikament it-tranzizzjoni ghal netwerks u sistemi ta' emissjonijiet baxxi tal-
karbonju fl-Ewropa.

e Jikkonfermaw li uzu ahjar tar-rizorsi, u tkattir taghhom, sew finanzjarji kif ukoll dawk
umani, huma mehtiega biex nac¢celleraw l-izvilupp u l-implimentazzjoni tat-teknologiji tal-
gejjieni b'emissjonijiet baxxi tal-karbonju.

e Jilgghu I-intenzjonijiet tal-Kummissjoni biex fl-2008 thejji Komunikazzjoni dwar il-
finanzjament ta' teknologiji b'emissjonijiet baxxi tal-karbonju.

e Jagblu dwar il-htiega 1i nsahhu l-kooperazzjoni internazzonali — biex nimplimentaw
strategija koerenti u differenzjata b'relazzjoni ma' eknomiji zviluppati, dawk 1i qed
jizviluppaw u dawk emergenti.

